
१८
काव्यमाला ।



	

मोहप्रलापः श्रुतिभिर्ग्रहैर्भिन्नो मभत्रिगाः ॥

कलहंसीतयसभाः गौ यती रससिद्धिभिः ।

पथ्या सजसयल्गैः स्यात्ककुब्भिः श्रुतिभिर्यतिः ॥

असंबन्धा मतन्सा गौ पञ्चभिर्नवभिर्यतिः ।

ननराः सलगाश्छिन्ना स्वराश्वैरपराजिता ॥

बुधैरुक्ता प्रहरणकलिका नन्भना लगौ ।

प्रोक्तेन्दुवदना प्राज्ञैर्भजस्नैः सगुरुद्वयैः ॥

अलोला स्यान्मसमभगगाश्छिन्ना स्वरैर्हयैः ।

नन्ना नसौ मणिगुणनिकरोऽहिहयैर्यतिः ॥

चामरं रो रजजरा वा द्वीपवसुभिर्यतिः ।

प्रभद्रकं नजौ भज्राः पञ्चभैः स्वरिणी रुचिः ॥

रेखा सजनना यश्च सायकैर्दशभिर्यतिः ।

म्रौ मयौ यश्चन्द्रसेना घोटकैर्वसुभिर्भिदा ॥

मन्दाकिनी त्मयर्ता गो वेदैर्वेदयतिर्भवेत् ।

प्रमदा सत्यसभगा वर्णैर्वर्णयतिर्भवेत् ॥

न्मौ जस्नगाः सुललिता युगैर्युगयतिर्भवेत् ।

स पञ्चचामरो ज्रौ ज्रौ जगौ छेदो न वापदि ॥






	

भरनननगयुक्तं गजविलसितमाहुः स्वरैर्घनैश्छिन्नम् ।

नजभजरगसंयुक्ता सप्तभिरभ्रैश्च वाणिनी छिन्ना ॥






	

मन्दाक्रान्ता मभ्नतास्तो गावब्धिषडगैर्यतिः ।

यम्नाः सभ्लाः शिखरिणी गोरसैः शंकरैर्यतिः ॥

हरिणी न्सम्रसलगाः षडब्धिभुवनैर्यतिः ।

तन्नर्कुटकमाख्यातं नज्भैर्जजलगैर्युतम् ॥






	

तद्वंशपत्त्रपतितं भरनभनल्गं च दिङ्मुनिच्छिन्नम् ।

कथितं च घनमयूरं ननभसरलगं स्वरै रसैश्छिन्नम् ॥






	

मो लौ यौ यः कुसुमितलता भूतर्त्वगैर्यतिः ।

